
ప్రస్తుతమత్తభృంగరవరాగరసోల్బణభోగిభోగత

ల్పాస్తరణుం దలంచుసుకృతాత్తు లపాస్తసమస్తకల్మషుల్.

	వ.	
అని పలికి యాఖరదూషణశోషణపరాయణపదద్వయనిరాకరణకారణంబుగా నఖిల

దురితోత్తారణం బైననారాయణమంత్రంబు సవిశేషసంస్కారంబుగా నుపదేశించి

యిది పరమగోప్యం బైనజప్యంబు నీవు నియతమానసుండవై దీనిన సేవింపుము దుస్సి

తులెయ్యవియు నిన్నుం బొరయ లేకున్నట్టు నిమ్మహావాక్యప్రభావంబు భావింప నెవ్వ

రికి నశక్యంబు.

	తే.	
అంబుజాసనుఁ డాదిగా నాద్యు లెల్ల , నిమ్మహామంత్రపరమార్థ మెల్లనాఁడు

నాత్మఁ గన్గొని ముదమంది యాచరించి, యభినుతించి భజింతు రత్యంతనియతి.

	వ.	
హిరణ్యకశిపుతపోవిబృంభణంబునకు భయం బందవలదు, దైత్యులయైశ్వర్యం బయ్యు

ను దుదిముట్టనేరదు. నీరజోదరుతోడిమాత్సర్యంబు కార్యంబుగాఁ దలఁచువారికి

నేరూపంబున నిత్యోన్నతులు గలుగ నేర్చునె? విష్ణుద్వేషంబును నిరంతరదోషంబు

ను శ్రుతిధర్మవిరోధంబును సుజననిరోధంబును నసురస్వభావంబులు గావున.

	క.	
నారాయణవిద్విషులకు, గ్రూరుల కాయువును శ్రీయుఁ గులము బలంబున్

బేరును బెంపును బొలయును, ఘోరనరకకూపములను గూలుగురు తుదిన్.

	తే.	
విష్ణుఁ డిహపరదైవంబు విష్ణుదేవు, నొల్లమియ యిహపరముల నొల్లకునికి

విష్ణుపదభక్తిభావపవిత్రుఁ డగుట, యైహికాముష్మికప్రీతి నందఁ గనుట.

	మ.	
అనువాచస్పతిభాషణంబులకు నాహ్లాదంబు సంధిల్ల న

య్యనఘుం డచ్యుతపాదసంస్మృతిరసైకాయత్తచేతస్కుఁడై

మునివంశోత్తమునంఘ్రిపదము శిరంబుం జేర్చి వీడ్కోలతం

డొనరింపన్ జనియెన్ పురంబునకు నిత్యోద్భాసితైశ్వర్యుఁడై.

	వ.	
చని వెండియు వివిధవితర్కజనితపరిస్పందం బగుడెందంబు డిందుపఱుపనేరక సుర

విభుం డసురతపంబునకు నపాయం బాపాదించునుపాయంబు ప్రయోగంబు చేయుట

మేలుకాక యని తలంపు పుట్టిన నప్పుడ రంభా ప్రభృతు లగునప్సరోవనితలం బిలి

చి గౌరవంబుగా నేకాంతంబ యక్కాంతల కిట్లనియె.

	శా.	
లావణ్యోదయముల్ ప్రియంబు లుచితాలాపమ్ము లాటోపముల్

భావంబుల్ చతురస్వభావములు చెప్పం బెద్ద మీయందు మీ

కీవిశ్వంబున గెల్వఁగూడనివిభుం డేవాఁడు లేఁ డిప్పుడున్

దేవేంద్రస్థితి మీరు కల్గుటఁ గదా దీపించె రూపింపఁగన్.

	ఉ.	
మించినపేర్మి నేయెడల మిన్నులు ముట్టి వెలుంగునట్టి నూ

		 ఈ పేజీలో చివరి మార్పు 11 మే 2021న 22:23కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

